
1. Ընթացիկ իրավիճակը և իրավական ակտի ընդունման անհրաժեշտությունը․
Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշմամբ սահմանված՝ «Երևանշին ԳԱՄ» սահմանափակ պատասխանատվությամբ ընկերությանը անհատույց օգտագործման իրավունքով տրամադրվել է «Հայաստանի Հանրապետության էկոնոմիկայի նախարարության աշխատակազմ» պետական կառավարչական հիմնարկին հանձնված Երևան քաղաքի Մհեր Մկրտչյան 5 հասցեում գտնվող շենքին ամրացված հարթակի տակ գտնվող ստորգետնյա ավտոկայանատեղին՝ շինարարական աշխատանքներ իրականացնելու և այնուհետ մինչև 25 տարի ժամկետով որպես ոչ ավելի քան 10 ավտոմեքենայի համար ավտոկայանատեղի օգտագործելու իրավունքով։ Վերոնշյալ որոշման հիմքով՝ 2014 թվականի հունիսի 18-ին կնքվել է Ոչ բնակելի տարածքի անհատույց օգտագործման N 45/0014 պայմանագիրը (այսուհետ՝ Պայմանագիր)։
	 2019 թվականին Հայաստանի Հանրապետության տնտեսական զարգացման և ներդրումների նախարարության և Հայաստանի Հանրապետության գյուղատնտեսության նախարարության միավորման ձևով վերակազմակերպման արդյունքում ստեղծվել է Հայաստանի Հանրապետության էկոնոմիկայի նախարարությունը (այսուհետ՝ Նախարարություն), և նախկին գյուղատնտեսության նախարարության աշխատակազմը տեղափոխվել է Նախարարության Բ մասնաշենք։ 2022 թվականին Նախարարության Բ մասնաշենք է տեղափոխվել նաև Հայաստանի Հանրապետության էկոնոմիկայի նախարարության Մտավոր սեփականության գրասենյակի աշխատակազմը։ 
Վերոգրյալով, ինչպես նաև հետագայում աշխատակիցների թվաքանակի ավելացմամբ պայմանավորված՝ Նախարարության ավտոկայանատեղիների տարածքը բավարար չէ Նախարարության կարիքների համար, և առաջացել է սեփական տարածքին ամբողջությամբ տիրապետելու խիստ անհրաժեշտություն։ 
Նախագծի ընդունմամբ ակնկալվում է լուծել Նախարարության աշխատակիցների և հյուրերի ավտոկայանման կարևորագույն խնդիրը։
[bookmark: _Hlk165907814]Ներկայացվող նախագծի (այսուհետ՝ Նախագիծ) նախապատրաստման անհրաժեշտությունը բխում է նաև Նախարարության վարչական մասնաշենքերի անվտանգության ապահովման նկատառումներից։
2. [bookmark: _Hlk192170047]Առկա խնդիրների առաջարկվող լուծումները և կարգավորման առարկան․
Պայմանագրի 7.2-րդ կետի համաձայն՝ Պայմանագրի գործողությունը կարող է դադարեցվել Հայաստանի Հանրապետության կառավարության համապատասխան որոշմամբ կամ կողմերի համաձայնությամբ՝ ցանկացած այլ ժամկետում՝ երկու ամիս առաջ այդ մասին ծանուցելով մյուս կողմին, ինչը ձևակերպվում է նոտարական վավերացմամբ համաձայնագրով։ Փաստորեն, Պայմանագրի 7.2-րդ կետի համաձայն, ամրագրվել է Պայմանագրի գործողության դադարեցման 2 եղանակ․
1) Հայաստանի Հանրապետության կառավարության համապատասխան որոշում, 
2) կողմերի համաձայնությամբ՝ ցանկացած այլ ժամկետում՝ երկու ամիս առաջ այդ մասին ծանուցելով մյուս կողմին, ինչը ձևակերպվում է նոտարական վավերացմամբ համաձայնագրով։
[bookmark: _Hlk165905166]Վերոնշյալով Պայմանագրի կողմերը` Հայաստանի Հանրապետության կառավարությանն առընթեր պետական գույքի կառավարման վարչությունը և «ԵՐԵՎԱՆՇԻՆ» սահմանափակ պատասխանատվությամբ ընկերությունը փաստացի պայմանավորվել են Հայաստանի Հանրապետության կառավարությանը իրավասություն վերապահել՝ Պայմանագրի 7.2 կետի համաձայն դադարեցնել պայմանագրային հարաբերությունները համապատասխան որոշմամբ։ Ընդ որում, Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշման 1-ին կետի 2-րդ ենթակետով սահմանվել է մինչև 25 տարի ժամկետ, ինչը գործադիր մարմնին թույլ է տալիս իրացնել սեփականատիրոջ իր իրավունքը՝ ուժը կորցրած ճանաչել Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումը՝ դադարեցնելով Պայմանագրի գործողությունը։
	Նախագծով առաջարկվում է Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումը ուժը կորցրած ճանաչել՝ միաժամանակ դադարեցնելով Պայմանագրի գործողությունը, հանձնարարել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ Քաղաքացիական օրենսգրքի 330.1-ին հոդվածի 4-րդ մասով նախատեսված ծանուցման կարգի համապատսխան՝ պատվիրված նամակով, հանձնման մասին ծանուցմամբ, կամ առձեռն փոխանցմամբ, իսկ դրանց անհնարինության դեպքում՝ օրենքով սահմանված հրապարակային եղանակով ծանուցել «ԵՐԵՎԱՆՇԻՆ» սահմանափակ պատասխանատվությամբ ընկերությանը Պայմանագրից հրաժարվելու մասին՝ դրան կցելով Կառավարության կողմից ընդունված անհատական իրավական ակտը։ 
«Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ: Ըստ այդմ, սույն Նախագծով նախատեսված անհատական իրավական ակտը Ընկերության կողմից ստացվելու հաջորդ օրվանից մտնելու է ուժի մեջ։
	Նախագծով սահմանվում է նաև դրույթ՝ անհատական իրավական ակտի ուժի մեջ մտնելու օրվանից հետո հաջորդող երկրորդ ամսվա վերջին օրը Պայմանագրից ծագող «ԵՐԵՎԱՆՇԻՆ» սահմանափակ պատասխանատվությամբ ընկերության անվամբ գրանցված անհատույց օգտագործման իրավունքը ուժը կորցրած ճանաչելու նպատակով դիմել Կադաստրի կոմիտեին։
3․ Նախագծի մշակման գործընթացում ներգրավված ինստիտուտները և անձինք․
	Նախագիծը մշակվել է Հայաստանի Հանրապետության էկոնոմիկայի նախարարության կողմից: 
[bookmark: _Hlk192170066]4․ Ակնկալվող արդյունքները.
	Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումից բխող 2014 թվականի հունիսի 18-ին կնքված «Ոչ բնակելի տարածքի անհատույց օգտագործման» N 45/0014 պայմանգրի 7.2 կետի համաձայն վերոնշյալ պայմանագրի գործողությունը կարող է դադարել Հայաստանի Հանրապետության կառավարության համապատասխան որոշմամբ, որի համար ներկայացվում է սույն Նախագիծը։ Արդյունքում՝ կվերականգնվի Նախարարությանը ամրացված տարածքին լիարժեք տիրապետելու իրավունքը, ինչպես նաև կկարգավորվի աշխատակիցների ավտոկայանման և հյուրերի պատշաճ ընդունելության խնդիրը։
3. [bookmark: _Hlk192170095]Կապը ռազմավարական փաստաթղթերի հետ.
«Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունումը կապված չէ ռազմավարական փաստաթղթերի հետ: Նախագծի ներկայացումը համաձայնեցված է Վարչապետի հետ։
4. [bookmark: _Hlk192170106]Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.

